
Koʹst EU, toʹben vueiʹtlvažvuõtt. 
Kokoomus EU-vaalprogramm 2024 

Ǥu maaiʹlmpolitiikkâst peâgg, ij siõm jânnam leäkku pueʹrr leeʹd õhttu. Pieʹǩǩen šoorab õhttsažkååʹdd 
Lääʹddjânnam pâstt pueʹrben raaveed staanvuõđ da tällõõzz. Lääʹddjânnam teâtt, mäʹhtt tåbddai jieʹlled 
räʹjjlain, koon miõlâst raaj liâ rajjum tõn diõtt, što tueʹjjeet veäʹr lääʹjj vuâstta. Da räʹjjlaž lij veâl âinn räʹjjlaž, 
håʹt-i vuõjâst pääʹštči. 

Täin vaalin mieʹrreet Euroopp puuʹtt. Kokoomus täävtõssân lij õhttnaž, nâânas da tuʹmmstõkpâstlvaž union. 
Unioon seʹst åårrai jeeʹresmiõll kääzzkâstt tåʹlǩ vueʹssbeäʹlid, kook jiâ tuõđi ni haaʹled Euroopp pueʹrmõõzz. 

Puk parlameeʹnt eʹtǩǩõõzz jiâ leäkku Lääʹddjânnam beäʹlnn loopp räjja tuʹmmjum. Tõn diõtt lij šiõǥǥ leeʹd 
pieʹǩǩ parlameeʹnt šuurmõs joouk EPP, koon seʹst tuʹmmstõõǥǥid pâstt vaaikted. 

Âlddsin 30 eeʹǩǩed Euroopp unioon vuäzzliʹžžen lij mättaam, mäʹhtt aaʹššid kaʹnnat Brysslest håiddad: 
miõttlõs fiʹttjõõzzin, raajeeʹl da Lääʹddjânnam ouddõs ravvsânji miõlâst. 

 
 
Kokoomus peällõʹǩǩe EU-vuäzzlažvuõtt miârkat jeäʹrmmvaʹlljummuž: vuäzzlažvuõtt 
lij staanvuõttvaʹlljummuš, tällõõzzlaž vaʹlljummuš da ärvv-vaʹlljummuš. 

1. Jeäʹrmmvuõttvaʹlljummuš: 

Euroopp staanvuõtt âlgg kaggâd samai ođđ tässa 
 
Lääʹddjânnam vuäzzlažvuõtt nuʹt Natost ǥu EU:st raavad Lääʹddjânnam staanvuõđ. Lääʹdd 
obbvaʹrrjõõttâmtuʹmmjummuž âlgg viikkâd ooudårra veeʹzz EU:st. EU da tõn vuäzzlažjânnmin âlgg 
raaveed miârkteeinalla ooddâs peälštõõttâd jeäʹrben Ruõššjânnam vaar vuâstta.  
Škooultum da pâârǥsõs oummu jeeʹresåʹrnn maaiʹlmest liâ tiõrv puättam EU-jânnmid. 
Jânnmaseʹrddem âlgg šõddâd vaaldšumnalla da lääǥǥlaž ǩeäini čõõđ.  
MIJ HAAʹLEEP, ŠTO: 

• EU raavad raajjvuåppâmkoontâr Frontexia nuʹt tuâjjlažkåʹddmeäʹr, neävvai ǥu tåimmväʹlddvuõđi 
beäʹlnn õhttsa ålggraaj tuõrvvmõššân.  

• Tuõrvvpäiʹǩǩpolitiikkâst EU da vuäzzlažjânnam veʹǩǩe čõõđ oođummši obbvuõđ, kååʹtt jaukkad 
tuõrvvpäiʹǩǩriâžldõõǥǥ puästtadâânnmõõžž takai serddneǩvuõđ kanaalân da ainsmâtt vieʹǩǩ 
tillʼlõõvvmõõžž tuõđi jeäʹđest åårrjid. Šiõttõõllmõš oođeet nåkkmen, što še hybridvõʹlltummši 
vuâsttatuâsttmõʹšše liâ riʹjttjeei neävv. 

• Viiǥǥât ooudårra õhttsažtuâj, koon täävtõssân lij meeraikõskksaž suõjjlummuž jäʹrjstummša EU 
åålǥbeälla. 

• Jeeʹres määinain puõʹtti jânnmasiʹrddijooukid âʹlǧǧe leeʹd čiõlggsânji jiijjâs kanaal ja proseeʹss. 
Tuâjjviõǥǥ pååđ liikkeemvuõđ EU seʹst viiǥǥât ooudâs ja hiâlptet škooultum ammat-tuâjjlai 
rekrytâsttmõõžž EU åålǥbeäʹlnn.  

• EU veekk ooudâs peälštemtaarbi õhttsažmarkknid, eurooplaž pess- da luõđđpuuʹtʼtõõzz šõddeet 
miârkteeinalla di jååʹđtet TKI-teäggtõõzz peälštemteknologia ooudâs viikkmõʹšše.  

• Kokoomus juʹn raajjâm äävummši meâldlânji eurooplaž teäggtõsneävvaid ââʹnet vaiddsubun da 
viõkkšubun peälstemtaarbâspuuʹtʼtõõzz teäggtummša. 



• Ukraina sääldtallaž da tällõõzzlaž tuärjjummuž cõõgg jaukkeet da tuärjjõõzz lââʹzztet, što tõt vuäitt 
oʹnnsteeʹjen tuâsttad Ruõššjânnam võʹlltummuž. Ukraina lij pieʹǩǩ eurooplaž piâr, da tõʹst lij määinai 
tiuddeen čiõlgg čuâǥǥas EU- da Nato-vuäzzlažvuõđid. 

• EU õhttsaž staanvuõttpolitiikk di eurooplaž peälstemtaarbâspuuʹtʼtõõzz raaveem diõtt vuâđđeet 
peälštemtindustriakomissaar tuâjj da peälštemsuåvtõs. 

• EU saʹtssai kriittlaž huâllǩeäinaid, ouddmiârkkân ruʹvddčuâǥǥasõhttvuõʹtte Tâʹvv-Lääʹddjânnmest 
Atlaʹntte. 
 

EU teäddäärv maaiʹlmpolitiikkâst âlgg šõddeed  
 

EU âlgg leeʹd aktiivlaž tåimmai Õhttõõvvâmvaaʹldi, Ǩiina da Intia nalla. Vaaiktemvääʹld raaveem 
diõtt unioon âlgg jeäʹrbi mieʹldd lââʹzzted mieʹrrjäänbõstuʹmmstõõǥǥid kuuitâǥ tõin ålgg- da 
staanvuõttpolitiikk kõõččmõõžžin, kooi pääiʹǩ mieʹrrjäänbõstuʹmmstõõǥǥid seʹrddjummuš ij õõlǥât 
vuâđđsuåppmõõžži muʹttem. 

KOKOOMUS TÅIMM AKTIIVLÂNJI TÕN OUʹDDE, ŠTO:  

• EU serdd lâssneei meäʹrin mieʹrrjäänbõstuʹmmstõʹǩǩe ålgg- da staanvuõttpolitiikkâst. 
• Demokraattlaž jânnam raavee õhttsažtuâjas maaiʹlmveiddsõs ǩeâšttõõttmõõžžâst autoritaarlaž 

nuõrtti vuâstta. EU âlgg väʹldded täʹst ravvsab rool. 
• Union paššan jäänab vuäzzlažjânnmin aiccâm vuõiǥâs-stroiʹttel čõnnõõttʼteʹmesvuõđ da 

preʹsspååđvuõđ neuʹrrummšid. 

2. Tällõõzzlaž vaʹlljummuš: 

Tällõõzz spraavdõspâslvažvuõtt lij staanvuõđ da pueʹrrvââjjmõõžž 
ǩeäʹdǧǧjueʹlǧǧ 
Ǥu EU tällõs lij raavâs, tõt pâstt raajjâd strateeglaž kueiʹmmvuõđid šiõttõõllmõõžž, kaaup da 
ooudâsviikkâmpolitiikk veäkka. Kokoomus haaʹlad veeideed kauppsuåppmõõžžid, kooi mieʹtt lääʹdd 
põrggâz vuäǯǯa ǩeâšttõõttâmouddõõzz viikkâm-markknin. EU siiʹsǩmarkkni kaaupin liâ veiddsõs 
vaalljstõõǥǥ da ǩeâšttõõttmõš kuâsttai vueʹllǥaž hõõʹddin. Siiʹsǩmarkknin liâ še jiânnai siltteei tuâjjla. 
Pååđ kauppjååttmõš lââʹzzat šõddmõõžž da põhtt tuâj lääʹddoummuid. Pååđ liikkeemvuõtt lij vääžnai 
še mättʼtõõttâmvueiʹtlvažvuõđi da håʹt-ba turiism ǩiõččâmvueʹjjest.  

KOKOOMUS TÄÄVTÕÕZZ:  

• Siiʹsǩmarkkni tåimmjummuž viõusââʹttet ooudâs, što õõʹnni da põrggâz vuäǯǯa tõin šuurmõõzz 
vueiʹtlva ääuʹǩ. 

• EU veältt taarbteʹmes tääʹrǩes šiõttõõllmõõžž da ǩieʹppad leiʹǧǧ šiõttõõllâmnueʹđ. 
• EU-lääʹjjšiõttummuž vaaiktemärvvtõõllmõõžž pueʹreet, što šiõttõõllmõõžžâst šõddi kuârmtõs 

põrggsid ja kooʹddid ij šõõddči toolkteʹmmen. 
• EU saʹtssai ravvsânji jååttlõkõhttvuõđi pueʹreem diõtt tällõs-šõddmõõžž di oummui da tävvri pååđ 

liikkeemvuõđ ooudâsviikkmõššân. 

Vueiʹtlvažvuõđid ǩidd silttummšin da ođđ teknologiain 
 
Euroopp âlgg leeʹd mieʹldd digitalisaatiooʹje da ođđ teknologiaid vuâđđõõvvi puõʹtti fabriikklaž 
vääʹldkååʹmtummšest. Automaatio da robotisaatio vueiʹtlvâʹstte lääʹdd da eurooplaž tuâj 



puuʹtʼtemvuõđ šõddmõõžž da pueʹree õõudldõõzzid piʹrǧǧeed maaiʹlmveiddsõs ǩeâšttõõttmõõžžâst. 
EU vuäitt puʹhtted põrggsid ǩeâšttõõttâmpâstlvaž toiʹmmjempirrõõzz.  

TÄID AAʹŠŠID VIIKKÂP OOUDÅRRA: 

• Eurooppâst oouʹdeet maazzlõʹstti pirrõs teknologiasueʹrjest toiʹmmjeei põrggsi alttummša da 
šõddmõʹšše. 

• Digitaalʼlaž siiʹsǩmarkknid viiǥǥât ooudårra. 
• Tuʹtǩǩeem- da ooudâsviikkâmteäggtõõzz jååʹđtet ođđ teknologiaid. 

Ǩieʹppeet hääitlaž čõnnsallašvuõđid, pååđkaaup vaareeǩâni 
 
EU:st feʹrttai viikkâd ooudâs ääv da vuõiggvuõđmeâldlaž kaupp-politiikk. Mõõnni iiʹjji kriis da 
maaiʹlmveiddsõs tååimtemkuällsi heämmõõzz čuäʹjte, mõõn vääžnai huâllainsmâttmõš lij. Kriittlaž 
materiaali, tarbbsi, staaʹnes da puuʹttes porrmõõžž, vuõkksõs da puuʹttes energia vuäǯǯamvuõtt da miârktõs 
liâ puättam õhttsažkååddlaž saǥstõõllmõʹšše. EU lij määŋg kriittlaž materiaal da komponeeʹnti beäʹlnn 
âlddsin samai pannjiõččnaž pohttmõõžžâst autoritaarlaž riikkin, jeäʹrben Ǩiinast. Õhttõõvvâmvääʹld lij EU 
vääžnmõs kauppkueiʹmm. Õõutsââʹjest raajjâp maaiʹlm šuurmõõzz tällõsvuuʹd.  

MÕÕNNÂP OOUDÅRRA TÄIN LIINJIN: 

• Euroopp teevv påʹmmhšõõvvâmvuõđâs jeäʹrben kriittlaž materiaali da äuʹǩǩ-kaalvi beäʹlnn, ââʹneeʹl 
kuuitâǥ ǩidd pååđkaaup vueʹlǧǧemsõõʹjin nuʹt kuuʹǩǩeld ǥu lij vueiʹtlvaž. 

• Eurooplaž jiijjâsvääʹrrvuõđ da šuurab čõnnõõttʼteʹmesvuõđ raajât nuʹt jiijjâs puuʹtʼtõõzz ǥu 
vaajtõsmäinnsai tååimtemǩeäinai raajjmõõžž veäkka. 

 
Kâʹl jiijjâs vasttõʹsse, ij tällõõzzlaž moraalvänna 
 
Kokoomus miõlâst juõʹǩǩ vuäzzlažjânnmest feʹrttai kueʹdded vasttõs jiijjâs tällõõzzâst vuõss-sââʹjest 
jiõčč. Euroopp âlgg cõõjõõttâd viõkkšeteʹmes jeälltummšest da puåđseerdain šõddâmpolitiʹǩǩe, koon 
vuâđđan lij ǩeâllʼjeei da kriisǩiõrddâmpâstlvaž tällõs- da teäʹǧǧunioon. Tåʹlǩ tällõõzzlânji ǩeâllʼjeei 
Europp vuäitt piʹrǧǧeed globaalâst ǩeâšttõõttmõõžžâst da taʹrjjeed meerlaid ravsmeei 
pueʹrrvââjjmõõžž. Pâiʹlveälggõõvvmõš, markkântääʹssteädd vääʹnn di vuäzzlažriikki da baaŋki 
kõskksaž mäinnõhttvuõtt liâ tällõs- da teʹǧǧleett jäänmõsân miârkteei vaiggâdvuõđ, koid feʹrttai 
räʹtǩǩeed.  

KOKOOMUS EʹTǨǨAD PUÕʹTTI ÄÄʹŠŠ:  

• ”No bailout” -vuâđđjurddi åskkamvuõtt âlgg maaccted. Kokoomus ij kaʹnnet puåđseʹrddemunioon ij-
ǥa tällõõzzlaž õhttsažvasttõõzz šõddummmuž. 

• Markkântääʹssteädd âlgg maaccted da riikki vieʹljǩieʹppummuš vueiʹtlvâʹstted. 
• Vuuʹdid tillʼlõvvum tuärjjõõzzin âʹlǧǧe ânnʼjõž pueʹrben väʹldded lokku ouddmiârkkân vääin 

vaaiktõõzz. Vääin vaaiktõõzzin jäänmõsân ǩiõrddâm vuuʹdid feʹrttai tuärjjeed raʹvvsubun, 
ouddmiârkkân Nuõrtt-Lääʹddjânnam. 

 

3. Ärvv-vaʹlljummuš: Ǩeâllʼjeei eurooplaž jieʹllemnääʹll ciʹstte 
Kokoomus haaʹlad raajjâd eurooplaž pueʹrrvââjjmõõžž ǩeâllʼjeei ouddnummuž vuâđđjurddji 
meâldlânji. Tõt miârkat ekolooglaž, sosiaalʼlaž da tällõõzzlaž ǩeâllʼjemvuõđ. Puuʹttes energia raajjmõš 



da investâsttmõõžž vueiʹtlvâʹstte vââʹlljest energia õõʹnni proseʹssindustria maazzlâsttmõõžž mååusat 
Euroʹppe da Lääʹddjânnma.  

Kâʹl kaʹnnteei mäddtallu da mieʹcci ǩeâllʼjeei âânnmõʹšše 
Kokoomus kaʹnnat õhttsaž mäddtäällpolitiikk oođummuž tällõõzzlânji jieʹllemââʹnteei mäddtääl da 
luâttreeʹǧǧesvuõđi ǩeâllʼjeei âânnmõõžž vuâđđjurddji meâldlânjiKokoomus åskk lääʹdd 
meäʹccvuäʹmsteeʹji oʹdde da što seeʹst lij haall ââʹnned mieʹccin šiõǥǥ huõll.  

NÄÄIʹT MIJ TÕN VUEIʹNNEP: 

• EU meäʹccpolitiikkâst peälštep meersaž tuʹmmstõkvääʹld da tuʹmmjõõzz da ciʹsttjep privaatt 
vuäʹmstemvuõiggâdvuõđ. 

• Mäddtääl tuärjjõsriâžldõõǥǥ âlgg oouʹdeed tõn årra, koʹst ânnʼjõž jäänab teäʹddeet puuʹtʼtõõzz 
viõkkšõsvuõđ, pirrõõzzlaž da ǩeâšttõõttâmoodd pueʹrummuž. 

Eurooppâst puuʹttes energia jõnnväʹldd 
Energiamoordõs lij Euroʹppe vueiʹtlvažvuõtt. Puuʹttes energia veäkka vueiʹttep tåʹlǩ kaggâd meerlai 
jieʹllemtääʹzz, še ǩieʹppeed piâsttjid. Ooudårra piâssâp saʹtssjeeʹl silttummša, tuʹtǩǩummša, 
innovaatioid da nuʹt puuʹttes energia räʹtǩǩummšid. 

KOKOOMUS HAAʹLAD VIIKKÂD OOUDÅRRA JEÄʹRBI MIEʹLDD TÄID AAʹŠŠID: 

• EU investâstt pueʹrid liâdggserddõhttvuõđid da teevv energia siiʹsǩmarkkni vaiggâdvuõđid. 
• Atomviõkk klasstõõlât EU:st põõššinalla puuʹttes energiakäivvan ǩeâllʼjeei teäggtõõzz 

klasstõõllâmriâžldõõǥǥâst. 
• Ruõšš fossiilenergia âânnmõõžžâst čåuddõõttmõš veeʹzz EU tääʹzzest viiǥǥât čõõđ vueiʹtlva jåʹttlõs 

äiʹǧǧtaaulâst. 

Luâttjaauk da äimmõsmuuttâs liâ õhttsaž vâjjlaž 
Luâđ määŋghämmsažvuõtt âlgg tuõrvvâd da luâttjaukki tuâsttad. Luâttjaukki tuâsttmõõžžâst kaʹnnat 
ââʹnned äuʹǩǩen markknid, ǥu määŋghämmsažvuõđ tuõrvât pueʹrmõsân loŋŋtõõzzin, jeäʹt 
kõõskõsjååʹđtem šiõttõõllmõõžžin. 

TÄI TÄÄVTÕÕZZI TUEʹǨǨEN ČUEƷƷAP: 

• EU:st makssmââʹstet materiaal âânnmõõžž viõkkšõsvuõtt jårrõställõõzz veäkka. 
• Fabriikklaž puuʹtʼtõõzz piâsttjid EU:st ǩieʹppeet, seämmapoodd kuuitâǥ ainsmââʹtteeʹl, što EU 

åålǥbeällsaid da jäänab torkki puuʹtʼtõs-stroiʹttlid jiâ šõõdd mååžnteʹmes ǩeâšttõõttâmouddõõzz. 
• Äimmõspiâsttji čuõppmõõžžâst âlgg vueiʹtlvâʹstted viõkkšab kuånsti da riʹjttjeei meersaž 

liikkeemväärr tääʹrǩes šiõttõõllmõõžž sâjja. 


